4нче сыйныфларда

татар телен өстәмә укыту программасы. 

      Татар теле… Тугач та иң газиз кешеңнән ишетә башлаган, күп гасырлык тарихы булган, дөньядагы иң дәрәҗәле 14 тел исәбенә кергән, чит илләрдәдә өйрәнелә торган, җитлеккән, камилләшкән горур татар теле!

      Ушинский: «Халыкның теле-аның бөтен рухи тормышының иң яхшы,

беркайчан да шиңми, мәңге яшәреп тора торган иң матур чәчәге.Телдә бөтен халык һәм аның Ватаны җанлы рәвештә гәүдәләнә, телдә халыкның бөтен рухи тормышының тарихы чагыла»,-дигән.

      Һәр халыкның буыннан-буынга күчеп милләтне милләт итеп яшәткән

гореф-гадәтләр, әхлак кагыйдәләре булган, һәр буын шуларны сакларга,

камилләштерергә тиеш. 

    Татар телен өстәмә укыту шәһәр мохитендә үскән, тәрбияләнгән укучыларга ана телен белгертү, камилләштерү өчен бик әһәмиятле. Чөнки укучыларның ана телен белү дәрәҗәсе “чамалы”. Ә өстәмә дәресләр ярдәмендә үткән темаларга кире әйләнеп кайтып, аларны кабат ныгыту, искә төшерү мөмкинлеге туа. 

     Мин 4нче А,Б, В, Г, Д сыйныф укучыларына татар теленнән өстәмә дәресләр алып барам. Төп дәресләрне дә шушы сыйныфларда укытам. Өстәмә дәресләр атнага 1 сәгать каралган. Дәресләрне 2 группага бүлеп үткәрәм. 1нче группа: 4 А, Б, В сыйныфы укучылары, 10 бала. 2нче группа: 4 Г, Д сыйныфы укучылары, 9 бала.

